
musiqashunoslik, ilmu aruz fanlarining yetuk nomoyondalarini to’plangan. Tarix,
tibbiyot, matematika, me’morchilik sohalaridagi yuksak salohiyat Sohibgqiron
avlodlari — aynigsa, Mirzo Ulug’bekka o’tgani shubhasiz. Musulmon Sharqida shu
turdagi binolarning mumtoz namunasi hisoblangan, Buxoroda barpo etilgan
Ulug’bek madrasasi peshtoqiga “Ilm olish har bir musulmon erkak va ayolning
burchidir”, — so’zlarining bitilishi barchani ilm-ma’rifatli bo’lishga chorlaydi

Xulosa qilib aytganda, Amir Temur va uning vorislari Mirzo Shohruh,
Mahdumzoda Ulug’bek Mirzolar davrida temuriylar saltanati Turonzamin va
Xurosonda ilm-fan, ta’lim va tibbiyot ancha ravnaq topgan edi.

MADANIYAT SOHASIDAGI ISLOHOTLAR BILAN
KELAJAKKA NAZAR

To‘xtayeva Dildora Shuhrat qizi!
'Termiz davlat pedagogika instituti
Boshlang ‘ich ta’lim fakulteti

Boshlang ‘ich ta’lim yo ‘nalishi
21-04-guruh 3- bosqich talabasi

Annotatsiya: Ushbu maqolada madaniyat sohasidagi islohotlarning foydali
tomonlari, uning ertangi kunga ta’siri haqgida va madaniyatlilikni oshirish bo‘yicha
olib borilgan ishlar haqida so‘zlangan. Madaniyat tushunchasining inson hayotida
tutgan o‘rni va uning jamiyat hayotiga ta’siri to‘g‘risida so‘z yuritilgan. Madaniyat
va san’at sohasining keskin o‘zgarishi, u alohida e’tiborga loyiqligi va qabul qilingan
islohot, garorlar aytib o‘tilgan.

Kalit so‘zlar: Madaniyat, islohot, yuksalish, san’at, antropologiya, jamiyat,
ma’naviyat, madaniy meros.

Millat yuksalishining muhim ustunlaridan biri bo’Igan madaniyat sohasini
tubdan isloh qilish «Madaniyat va sport sohasida boshqaruv tizimini yanada
takomillashtirish chora-tadbirlari to’g’risida» Prezident Sh.Mirziyoyev tomonidan

2017-yil 15-fevralda imzolangan Farmondan boshlandi, desam mubolag’a
bo’lmaydi. 2004-yilda madaniyat va sport sohasining yagona boshqaruv tizimi
tashkil etilganligi, qariyb 12 yildan ortiq vaqt davomida o’zini oglamadi.

O’zbekiston Respublikasi Prezidentining «Madaniyat va san’atni yanada
rivojlantirish to’g’risidangi 2022-yil 2-fevraldagi PQ-112-sonli Qarorini qabul
qilinishi esa, aholi, ayniqsa, olis hududlarda istigomat qiladigan fuqarolarga
madaniy dam olish xizmatlari ko’rsatish darajasini oshirish, respublikaning barcha
hududlarida teatr, sirk va boshqa turdagi ommaviy-madaniy va konsert-tomosha
tadbirlarini tizimli ravishda yo’lga qo’yish, madaniyat va san’at sohasida iste’dodli
yosh ijodkorlarni izlab topish va qo’llab-quvvatlash, ta’lim muassasalarini milliy
cholg’ular, musiga darsliklari, notalar to’plamlari va o’quv-metodik adabiyotlar
bilan ta’minlashning yaxlit tizimini yaratishga zamin yaratdi. Shuningdek, 2022 -
2026-yillarga mo’ljallangan Yangi O’zbekistonning taraqqiyot strategiyasini «Inson
qadrini ulug’lash va faol mahalla yili»da amalga oshirishga oid davlat dasturini
muvofiqlashtirish imkonini berdi.

“Madaniyat” arabcha madina (shahar) so‘zidan kelib chigqan. Arablar kishilar
hayotini ikki turga: birin1 badaviy yoki sahroiy turmush; ikkinchisini madaniy
turmush deb ataganlar. Badaviylik — ko‘chmanchi holda dashtu sahrolarda
yashovchi xalglarga, madaniylik — shaharda o‘troq holda yashab, o‘ziga xos
turmush tarziga ega bo‘lgan xalglarga nisbatan ishlatilgan.

Ma’daniyat inson faoliyati va shu faoliyatning ahamiyatini belgilovchi ramziy
qurilmalar va asarlar majmuidir. Madaniyat musiqa, adabiyot, badiily tasvir,
me’morchilik, teatr, kinematografiya, turmush tarzi kabi faoliyatlarda namoyon
bo‘lishi mumkin. Antropologiyada ,,madaniyat* atamasi ostida mahsulotlar va ularni
ishlab chiqarish, estetik ma’no berish hamda shu jarayonlarga bog‘langan ijtimoiy
munosabatlar tushuniladi. Bu ma’noda madaniyat 0‘z ichiga san’at, fan va ma’naviy
tizimlarni oladi.

Madaniyat — jamiyat, inson ijodiy kuch va qobiliyatlari tarixiy
taraqqiyotining muayyan darajasi. Kishilar hayoti va faoliyatining turli
ko‘rinishlarida, shuningdek, ular yaratadigan moddiy va ma’naviy boyliklarda
ifodalanadi. ,,Madaniyat* tushunchasi muayyan tarixiy davr, konkret jamiyat, elat va
millat, shuningdek, inson faoliyati yoki turmushining o‘ziga xos sohalari (masalan,
mehnat madaniyati, badily madaniyat, turmush madaniyati)ni izohlash uchun
qo‘llaniladi. Tor ma’noda ,,Madaniyat» atamasi kishilarning fagat ma’naviy hayoti
sohasiga nisbatan ishlatiladi.

O‘rta asr madaniyatining buyuk namoyondalari Abu Ali ibn Sino, Beruniy va
boshqga shahar turmush tarzini jamoaning yetuklik shakli sifatida talqin qilganlar.
Masalan, Farobiy fikricha, har bir inson o‘z tabiatiga ko‘ra, ,,oliy darajadagi
yetuklikka erishish uchun intiladi“, bunday yetuklikka faqat shahar jamoasi
orqaligina erishiladi. Uning ta’kidlashicha, ,,Madaniy jamiyat va madaniy shahar
shunday bo‘ladiki, bu mamlakatda har bir odam kasb-hunarda ozod, hamma
baravardir, kishilar o‘rtasida farq bo‘lmaydi, har kim o0°zi istagan yoki tanlagan kasb-
hunar bilan shug‘ullanadi. Odamlar chin ma’nosi bilan ozod yashaydilar®. Alisher
Navoiy yetuk axloq, ma’rifatli va adolatli jamiyat, jamoa masalasini qayd etish bilan

428



birga, ma’naviy yuksaklikka erishishning asosiy mezoni deb insonparvarlik
g‘oyalariga muvofiqlikni tushundi.

Madaniyat sohasida milliy madaniyatni yanada rivojlantirish, iste’dodli yosh
jjodkorlarni izlab topish va qo’llab-quvvatlash, shuningdek, o’zbek mumtoz va
folklor san’atining noyob namunalari va an’analarini yanada rivojlantirishni tizimli
yo’lga qo’yish uchun barcha sharoitlarni yaratish lozim.

Prezidentimizning yaqinda e’lon qilingan “Ma’muriy islohotlar doirasida
madaniyat va turizm sohasida davlat boshqaruvini samarali tashkil qilish chora-
tadbirlari to‘g‘risida”gi farmoni madaniyat sohasidagi ishlarni yangi bosqichga
ko‘tarish, soha vakillari zimmasidagi mas’uliyatni yanada oshirishda muhim
ahamiyat kasb etadi.

Mazkur farmonda madaniyat va san’at sohasi ta’limini tizimli isloh qilish,
milliy musiqa va teatr san’ati, ilmiy-tadqiqot ishlari va ijrochilik mahoratining yangi
tizimini joriy qilish magsadida muhim chora-tadbirlar belgilandi. Jumladan, milliy
musiqa san’ati yo‘nalishida ta’lim va ilmiy-tadqiqot ishlarini yanada
takomillashtirish alohida qayd etildi.

Ijrochilik mahorati maktablarining yaxlit tizimini joriy etish, bastakorlar,
hofiz va sozandalar, baxshichilik san’ati vakillarining noyob asarlari
notalashtirilishi, ta’lim jarayonining uzluksizligi va uzviyligi ta’minlanib, nazariy va
amaliy bilimlarni integratsiya qilish orqali maqom, baxshi va doston ijrochiligi
yo‘nalishlarida iste’dodli yoshlar seleksiyasini amalga oshirish kabi vazifalar san’at
va madaniyat sohasi pedagogikasining yuksalishida muhim omil bo‘lib xizmat
qilishi shubhasiz.

Mustaqillik yillaridan moddiy madaniyatni rivojlantirish, yangi O’zbekiston
madaniy merosini saqlab qolish va targ’ib etish, xalq og’zaki ijodiyoti va
havaskorlik san’atini yanada ommalashtirish, yurtimizning jahon madaniy
makoniga faol integratsiyalashuvini ta’minlash va san’at sohasini inovatsion
rivojlanishga elementlarni chora-tadbirlar amalga oshirilib kelinmoqda. Aholi,
yoshning, yoshlarning madaniy saviyasini yuksaltirish, ularning milliy va
umumbashariy madaniyatning eng yaxshi namunalaridan bahramand etish, shu
asosda madaniyat ma’naviy yetuk, barkamol shaxslarni tarbiyalash, yosh. Iste’dod
egalarining kiyimlarini ro’yobga chigarish uchun keng ko’lamli ishlar olib
borilmoqda.

Kun sayin san’at va madaniyat sohasining bizning ong-u shuurimizga yanada
kuchliroq kirganligi ham bu sohada amalga oshirilishi kerak bo’lgan barqaror
ko’lamining kengayishiga zamin yaratmoqda. Shu tufayli ham O’zbekistonning
yuksak madaniyati va san’atini xalqaro maydonda keng targ’ib qilish, xalqgaro
ko’rik-tanlov va festivallarda ajoyib ishtirokini, Samarqand shahrida o’zining
ishtirokini «Sharq taronalari» xalgaro musiqa festivali nufuzini yanada kuchaytirib,
boshqaradi. Turli xilda chet ellik madaniyat va san’at namoyondalari keng
gatnashishlarini ta’minlash, xalqaro ilmiy-amaliy anjumanlar tashkil etish, sohaga
zamonaviy axborot-kommunikatsiya texnologiyalarini joriy etish va undan samarali
foydalanish uchun barcha zarur vositalar amalga oshirilmoqda.

Prezidentimiz Shavkat Mirziyoyev ta’biri bilan aytganda, xavfsizlikda
madaniyat va san’at taraqqiy etmasa, jamiyat rivojlanadi. Qolaversa, taraqqiyotning

chinakam bezak boylik yoki kuch-qudrat darajasi bilan emas, balki milliy
madaniyatning naqadar yuksaklikka ko’tarilgani bilan o’Ichanishi xususiday tarixiy
misollar ko’p. Masalan, san’atshunos olim F.R.Martin «Temuriylar kabi san’at va
madaniyatini qadrlaydigan hukmdorlar Markaziy Osiyoda hech vaqt bo’lmagany,-
deb yozadi. Shu ma’noda davlatimiz rahbarining milliy madaniyatini yanada
rivojlantirish loyihasini ishlab chiqishga doir tashabbusi tafakkur tarzimiz, hayotga
munosabatimiz, millat va xalqning buguni, ertasini, navqiron avlod ma’naviy
kamolotini, odamlarimizning nurli kelajagini yangi ishlarning tub ildizlarini ham o’z
ichiga oladi desak yanglishmagan bo’lamiz.

Xulosa qilib aytganda, madaniyat tushunchasini yanada kengroq targ‘ib etish
va undagi islohotlarni qo‘llab quvvatlashimiz kerak. Bizdan talab etiladigani esa
madaniyatimizning yanada ravnaq topishi uchun fidokorona xizmat qilishdir, chunki
milliy madaniyati yuksak xalq jahon hamjamiyatida mustahkam mavqgega ega
bo’ladi.

YUKSAK MA’NAVIYATLI AVLOD-UCHINCHI
RENESSANS BUNYODKORLARI

Sultanova Zebo Ilhom qizi'

'Guliston davlat universiteti

Boshlang’ich ta’lim va sport tarbiyaviy ishi yo 'nalishi 5 bosqich talabasi,
zebosultanova(l (@gemail.com

Annotatsiya: Ushbu maqolada muallif bugungi kun yoshlari va ular har
sohada erishayotgan yutuqlari hamda uchinchi renessans bunyodkorlari haqida o’z
fikrlarini keltirgan. Maqolada ilm va ma’rifatni jamiyatning taraqqiyotiga gullab
yashnashiga olib keluvchi kuch — bilim ekanligi haqida allomalar fikrlari keltirilgan.
Yoshlarimiz zamonaviy bilim va taraqqiyot cho’qqilarini egallab, 0’z ma’naviyati
va tafakkuri bilan barchaga namuna bo’lishi kerakligi haqidagi g’oyalar to’g’risida
so’z yuritiladi.

Kalit so’zlar: Vatan, ma’naviyat, Uchinchi Renessans, jamiyat, taraqqiyot,
kelajak.

Dolzarbligi: Bugun hayotimizda yoshlarning kuchli bilm olishi, har
tomonlama yetuk bo’lishi juda zarur. Chunki, millatning ertasi bo’lgan yoshlar

